
ПА “ДЗІЎНЫМ ЗБЕГУ 
АКАЛІЧНАСЦЕЙ”

Пры гэтым супадзенне ад
былося не толькі па часе, але 
і па сутнасці перамоў. Адным 
з  найважнейшых  пытанняў, 
што ўваходзілі ў парадак дня 
расійскага  прэм’ера,  якога 
паранейшаму  шмат  хто  ў 
Расіі дый ва ўсім свеце бачы
ць  лідарам  РФ,  стаіць  паліў
нае.

Па  “дзіўным  збегу”  акаліч
насцей  менавіта  гэтае  пытан
не  дамінуе  і  падчас  сустрэчы 
беларускага  і  венесуэльскага 
прэзідэнтаў.

Вядомы  расійскі  партал 
gazeta.ru  зрабіў  асноўным 
матэрыялам  артыкул  пад 
назвай  “Лукашэнка  знайшоў 
замену  Пуціну”.  Пачынаецца 
ён наступным чынам: “Прэзі
дэнт  Беларусі  Аляксандр  Лу
кашэнка  напярэдадні  візіту 
Уладзіміра  Пуціна  ў  Мінск 
раптоўна  з’ехаў  у  Венесуэлу. 
Лукашэнка  аддаў  перавагу 
не  перамовам  з  Пуціным,  а 
сустрэчы  з  Уга  Чавесам,  які 
пагадзіўся  прадаваць  Бела
русі 80 тысяч барэляў нафты 
штодзённа.  Венесуэльская 

нафта  стане  заменай  расійс
кай”.

Цікава,  што  ніводная  афі
цыйная  беларуская  крыніца 
не прыводзіць лічбу 80 тысяч 
барэляў.  І  тут  толькі  можна 
здагадвацца,  чаму  пакрыва
юцца нейкай тайнай заслонай 
гэтыя  быццам  бы  перамож
ныя  80  тысяч  —  альбо  няма 
цвёрдай  дамоўленасці  на 
венесуэльскую  нафту,  альбо 
беларускі бок зацікаўлены ме

навіта ў такім інфармацыйным 
укідзе.

УСЕ НАДЗЕІ НА “СЯБРА” 
ЧАВЕСА?

У  любым  выпадку  мож
на  канстатаваць  чарговае 
сур’ёзнае  абвастрэнне  бела
рускарасійскіх  стасункаў. 
Гэта  ўскосна  пацвердзіў  і  сам 
А.Лукашэнка  падчас  сваіх  пе
рамоў  з  “сябрам”  У.Чавесам: 
“Канечне,  мы  будзем  прасіць 
вашай  падтрымкі  ў  гэты 
складаны  для  нас  час.  У  чым 
складанасць,  я  ўжо  публічна 
гаварыў.  Але  гэта  не  звязана 
з  грашыма,  ёсць  рэчы  больш 
важныя.  Гэта  датычыць  наша
га  суверэнітэту  і  незалежнас
ці, даражэй за якія нічога быць 
не можа”.

ЗА 2009 ГОД 
ЗАМЕЖНЫ ДОЎГ 
ВЫРАС АМАЛЬ 

НА 50%
Валавы знешні доўг 

склаў $22029,90 млн, па-
вялічыўшыся за 2009 год 
на $6875,80 млн (45,4%), 
у тым ліку за чацвёрты 
квартал на $2731,40 млн 
(14,2%). Пра гэта сведчаць 
звесткі Белстата.

Знешні  доўг  органаў 
дзяржкіравання  вырас 
за  год  на  $1326,90  млн 
(36,9%),  у  тым  ліку  за  ча
цвёрты квартал на $349,90 
млн  (7,6%)  —  да  $4924,10 
млн.

Знешні  доўг  органаў  гра
шовакрэдытнага рэгуляван
ня  на  1  студзеня  2010  года 
дасягнуў $3862,60 млн, павя
лічыўшыся  за  год  амаль  у  9 
разоў, у тым ліку за чацвёр
ты  квартал  на  $1342,00  млн 
(53,2%).

Запазычанасць  камер
цыйных  банкаў  вырасла 
за  мінулы  год  на  $471,9 
млн (15,3%) і на 1 студзеня 
2010 года склала $3553,00 
млн.

Знешні  доўг  іншых  сек
тараў  эканомікі  дасягнуў 
$8933,20 млн, павялічыўшы
ся  за  год  на  $1606,50  млн 
(21,9%), у тым ліку за чацвёр
ты  квартал  на  $607,90  млн 
(7,3%).

Прамыя інвестыцыі павя
лічыліся за 2009 год на $37,8 
млн (5,3%) — да $757 млн на 
1 студзеня 2010 года.

AFN.BY

 АКТУАЛII

БЕЗ  
УСЯЛЯКІХ

ІЛЮЗІЙ

СТАР. 6

ЦІ СТАНЕ АРЫНОКА 
ШЧАСЛІВАЙ РАКОЙ ДЛЯ 

БЕЛАРУСАЎ?

Заканчэнне на стар. 3

Венесуэла стане нам бліжэй Расіі?

Сумеснае беларуска-венесуэльскае прадпрыемс-
тва “Петралера БелаВенесалана” сення здабывае каля 
1 мільёна тон у год. Акрамя таго, плануецца пабудаваць 
на працягу года 3-4 заводы па вытворчасці трактараў, аў-
тамабіляў, вялікагрузных аўтамабіляў і буйны цагляны 
завод з перадачай беларускіх тэхналогій венесуэльскаму 
боку. Бакі таксама дамовіліся до 2025 года інвеставаць 
8 мільярдаў долараў у распрацоўку нафты ў басейне ракі 
Арынока.

 ДА ВЕДАМА

Чарговы візіт у Каракас Аляксандра Лукашэнкі поўнасцю 
супаў па часе з прыездам Уладзіміра Пуціна ў Брэст

Апытанне

ЛЕАНІД ЗАІКА, ЭКАНАМІСТ: 

“У БЕЛАРУСАЎ ЁСЦЬ БОЛЬШ АКТУАЛЬНЫЯ ПРАБЛЕМЫ, 
ЧЫМ ДЭВАЛЬВАЦЫЯ”.

— Невялікая дэвальвацыя будзе адбывацца ўсё роўна.  Інф
ляцыя зніжае пакупніцкую здольнасць рубля кожны месяц. Яна 
складае 78% за год. Іншая справа, што долар будзе каштаваць 
2890  або  3000  рублёў.  Для  большасці  беларусаў  тут  розніцы 
няма, бо яны не такія вялікія гульцы на біржы, як Джордж Сорас. 
Для іх больш важныя суадносіны паміж еўра і доларам, бо шмат 
нашых суайчыннікаў, выбачайце, “укляпаліся” — намянялі гро
шай на еўра, а цяпер сядзяць і рвуць на сабе валасы. Вось тут 
ёсць праблема. А што тычыцца суадносін долара і рубля, то яны 
будуць большменш стабільнымі ў рамках 45%. Калі нехта хоча 
абвальную дэвальвацыю, яе можна зрабіць. Але навошта прэзі
дэнту перад прэзідэнцкімі выбарамі пілаваць сук, на якім ён сяд
зіць? Ён і так зрабіў вялікае глупства: яму далі танную нафту, а ён 
узняў цэны на бензін. І гэта народная палітыка? А беларусы гэта 
праглынулі.  Адмовіліся  б  запраўляцца  на  тыдзень,  урад  бы  на 
вушах стаяў. Апазіцыі не трэба прыдумляць лозунгаў. Ёсць два 
мільёны людзей, якія штодня заводзяць рухавікі сваіх аўто. І гэта 
вялікая сіла. Чаму б не правесці акцыю “Тры дні без запраўкі”? 

ПАВАЛ ДАНЭЙКА, ЭКАНАМІСТ: 

“ІНСТРУМЕНТАЎ ДЛЯ СТРЫМЛІВАННЯ КУРСУ ДАСТАТКОВА”.
—  Для  сур’ёзнай  дэвальвацыі  рубля  шанцаў  пакуль  мала, 

бо грошы будуць для таго, каб фінансаваць плацёжны баланс. 
Курс можна стрымліваць. Пазыкі будуць брацца і на Захадзе, і на 
Усходзе. Магчымасці пазычаць вялікія. Ціск імпарту зніжаецца. 
Акрамя  таго,  магчыма  ўключэнне  прыватызацыі  як  механізму 
прыцягнення  грошай.  Карацей  кажучы,  сёння  дастаткова  інс
трументаў, каб утрымаць сітуацыю.

НАТАЛЛЯ ЦІХАМІРАВА, БАНКАЎСКАЯ СЛУЖАЧАЯ: 

“ЦУД” КАЛІ-НЕБУДЗЬ СКОНЧЫЦЦА”.
— Нават калі я не буду верыць у дэвальвацыю, яна ўсё роў

на  адбудзецца.  У  нас  назіраецца  страшэнная  інфляцыя,  гэта 
значыць усё даражэе. Пры тым, што абменны курс да астатніх 
валют  застаецца  амаль  нязменным.  Такім  чынам,  дэвальва

цыя нам патрэбна, бо яе адсутнасць абмяжоўвае экспарт. Наш 
беларускі цуд са стабільным курсам і зарплатай даярак у 600 
баксаў  немагчымы.  Гэта  пачварная  эканоміка.  Дзякуючы  вы
сокаму абменнаму курсу людзі могуць купляць сабе джынсы, 
патрыманыя  машыны,  а  яны  купляюць  скварку  ды  чарку,  на 
машыну  ж  зарабляюць  усё  жыццё.  Што  тычыцца  канкрэтна 
дэвальвацыі,  то  яна  павінна  была  адбыцца  недзе  летам  міну
лага года, але зза палітыкі “лібералізацыі” Беларусі дазволілі 
пражэрсці еўрапейскія грошы. І ўсё ж такі гэтае пытанне ў нас 
не  эканамічнае,  а  палітычнае,  паколькі  галоўны  ідэалагічны 
паказчык цяпер — колькасць баксаў у зарплаце. І нашы людзі 
прывыклі да долараў. Хоць дэвальвацыю і трэба ажыццяўляць 
як мага хутчэй, яна разламае ўвесь наш “беларускі цуд”, таму з 
ёй будуць цягнуць да апошняга. 

СТАНІСЛАЎ БАГДАНКЕВІЧ, ЭКС-КІРАЎНІК  
НАЦЫЯНАЛЬНАГА БАНКА: 

“СЁЛЕТА ДЭВАЛЬВАЦЫІ НЕ БУДЗЕ”.
—  У  гэтым  годзе  дэвальвацыя  малаверагодная.  Ёсць 

больш  за  пяць  мільярдаў  долараў  рэзерву.  Ёсць  нявыка
рыстаны ліміт знешняга крэдытавання. Ёсць магчымасць пра
даць  на  дватры  мільярды  ўласнасці,  прадпрыемстваў,  таму 
можна  не  дапусціць  абясцэньвання  рубля.  А  рабіць  дэваль
вацыю  трэба,  бо  знешні  гандаль  у  нас  незбалансаваны.  Калі 
экспарт ніжэйшы за імпарт на шэсць мільярдаў, то трэба неш
та рабіць. Але ёсць магчымасць прыняць нейкія іншыя меры, 
напрыклад, праз год дэвальваваць нацыянальную грашовую 
адзінку.  Разам  з  тым,  чым  раней  гэта  адбудзецца,  тым  будзе 
лепш.  Але  дэвальвацыя  заўжды  вядзе  да  зніжэння  ўзроўню 
жыцця.

ЯРАСЛАЎ РАМАНЧУК, АНАЛІТЫК: 

“ХАВАЙЦЕ ГРОШЫ ПАД МАТРАЦ”.
— У такой сітуацыі спаць спакойна ўкладчыкам беларус

кіх рублёў я б не параіў, бо існуе рэальная пагроза таго, што 
беларускі  ўрад  не  атрымае  замежных  крэдытаў.  Таксама 
цалкам магчыма, што валютная выручка скароціцца, і ўкла
ды будуць пад яшчэ большай рызыкай, чым яны былі да гэта
га. А паколькі ліквіднасці ў банкаўскай сістэме няшмат, то я 
параіў бы альбо перавесці гэта ўсё ў долары, альбо ўвогуле 
трымаць  грошы  пад  матрацам.  Сённяшнія  стаўкі  па  дэпазі
тах сведчаць пра фінансавую піраміду. А тая пагроза, якую 
агучыў  спадар  Пракаповіч  (змяншэнне  банкаўскіх  ставак), 
гаворыць аб тым, што грошай для абслугоўвання гэтых да
рагіх дэпазітаў няма. Пагроза дэвальвацыі існуе, і з кожным 
месяцам  адсутнасці  рэформ  яна  павялічваецца.  Урад  можа 
прадаць  “Беларусбанк”,  яшчэ  пяцьдзесяць  прадпрыемс
тваў і атрымаць грошы, але гэтыя грошы ў нас вельмі хутка 
“з’ядуцца”..

ЦІ ВЕРЫЦЕ ВЫ Ў МАГЧЫМУЮ  
ДЭВАЛЬВАЦЫЮ РУБЛЯ?

На днях курс продажу долара ў “Парытэтбанку” 
дасягнуў “гістарычнай” лічбы — паказчыка ў 3000 
рублёў. Варта нагадаць, што “Парытэтбанк” належыць 
Нацыянальнаму банку.

Па стане на 15 сакаві-
ка расійскі рубель мож-
на было набыць за 101,2 
беларускага рубля.

Еўра ў тым жа банку 
на той жа час каштаваў 
4 080 рубля.

 ДА ВЕДАМА

Магчымы рост валют на-
ват фінансісты пралічваюць 
рэдка да канца

КУРСЫ ВАЛЮТ на 15.03.2010  
Наличный курс  “Беларусбанка”

EUR USD RUR UAH

4025 2950 98,80 420

4080  2970 101,20 435

Тэма нумара

Нельга  не  пагадзіцца  з 
апошнім  сцвярджэннем.  Але 
незалежнасць  ва  ўмовах  геа
палітычнай усёахопнасці Расіі 
каштуе  дорага.  Гэта  пацвярд
жае сённяшняя сітуацыя ў бал
тыйскіх  краінах.  Гэта  яскрава 
бачна і на прыкладзе Украіны. 
Гэта, мяркуючы па ўсім, пачы
наем разумець і мы.

Праўда,  ці  здолеем  мы  на 
маршы,  так  бы  мовіць,  пада
росламу ўхіліцца ад абдымкаў 
“старэйшага  брата”  за  кошт 
“проста брата” Чавеса?

У мінулым годзе беларускія 
нафтаперапрацоўчыя  заводы 
апрыходавалі  21  мільён  тон 
нафты, якая ў выглядзе бензі
ну дый іншых нафтапрадуктаў 
пайшла  на  Захад  і  капітальна 
“падлатала”  наш  бюджэт.  А 
чым,  уласна  кажучы,  вене
суэльская  нафта  горшая  за 
расійскую?

Д о к т а р 
эканамічных 
навук  Барыс 
Жаліба  спе
цыяльна  для 
“Тут і цяпер” 
выказаў  свой 
вялікі  пе
сімізім  з  гэтай  нагоды:  “Возь
мем  простую  арыфметыку.  У 
мінулым годзе нашы НПЗ былі 
загружаны,  што  называецца, 
пад завязку. І гэта забяспэчва
ла Расія. Яна і толькі яна ў ста
не зрабіць гэта цяпер”.

БЕЗ ТАНКЕРАЎ НI ТУДЫ І  
НI СЮДЫ

Сапраўды,  уласных  тан
кераў  у  нас  няма,  і  пакуль  не 
плануецца  іх  будаваць.  Трэба 
фрахтаваць  у  кагосьці.  Акра

мя  таго,  неабходна  плаціць  за 
абслугоўванне ў партах, транзіт 
праз  адпаведныя  краіны,  вы
даткоўваць сродкі на пошліны, 
абсталёўваць  спецыяльныя 
тэрміналы  ў  сябе  для  прыёму 
гэтых  самых  чужых  танкераў 
і  г.д.  Не  трэба  быць  вялікім 
эканамістам,  каб  прыйсці  да 
высновы:  альтэрнатывы  расій
скай нафты на дадзены момант 
для  беларускіх  нафтаперапра
цоўчых заводаў пакуль няма.

Дарэчы, яны за 2 месяцы 
гэтага года знізілі вытвор-
часць на 40,5%, а рэнтабель-
насць на асноўных валютаз-
дабыўных прадпрыемствах 
краіны ўпала на 22%. І гэта 
толькі пачатак.

У мінулым годзе айчынныя 
НПЗ  працавалі  сабе  ва  ўрон, 
калі  перапрацоўвалі  нафту 
для сваіх спажыўцоў, але спаў
на  кампенсавалі  свае  мінусы 
экспартам у краіны ЕС. Цяпер 
можна  разлічваць  толькі  на 
значнае  змяншэнне  экспар
тных  пошлін  для  беларускіх 
нафтапрадуктаў. Але, калі наш 
урад  на  гэта  адважыцца,  то 
бюджэт  увогуле  амаль  нічога 
не атрымае ад такога “раскла
ду”. Атрымліваецца замкнутае 

кола. І гэта напярэдадні прэзі
дэнцкіх выбараў у краіне.

Праўда,  прафесар  Барыс 
Жаліба лічыць, што вырашэнне 
праблемы  ляжыць  на  паверх
ні:  “Рэчыцкі  НПЗ  ужо  напалову 
прададзены расіянам, і тыя жа
даюць купіць яго цалкам. Такса
ма ў іх ёсць сур’ёзная зацікаўле
насць  у  набыцці  кантрольнага 
пакета  акцый  Наваполацкага 
НПЗ. У такой сітуацыі нам нічога 
не  застаецца,  як  пагадзіцца  на 
гэтыя прапановы”.

ЧЫСТЫЯ КАЗКІ
Грандыёзныя  планы  на

конт  сумеснага  з  Венесуэлай 
укладання  8  мільярдаў  дола
раў  у  асваенне  нафтавых  ра
довішчаў  даліны  ракі  Арыно
ка і адпаведна вызвалення ад 
энергетычнай  залежнасці  ад 
Расіі Б.Жаліба лічыць чыстымі 
казкамі:  “Папершае,  ніхто  не 
ведае, якія ўрады і прэзідэнты 
будуць праз 15 гадоў у нашых 
дзвюх  краінах.  Можа,  Венесу
эла  адыдзе  пад  уплыў  ЗША, 
можа, нешта адбудзецца ў нас. 
Падругое,  гэтыя  мільярды 
патрэбны  ўжо  сёння  нам  са
мім,  каб  мадэрнізаваць  сваю 
прамысловасць, якая адстае”.

Другі эканаміст, Барыс Бех
цераў,  больш  аптымістычны 
ў  адносінах  да  планаў  на  ве
несуэльскае  “чорнае  золата”: 
“Трэба  адзначыць,  што  ніхто 
пакуль  не  пралічваў  транзіт 
венесуэльскай  нафты  да  на
шай  краіны.  Калі  Венесуэла 
ў  гэтым  годзе  амаль  у  2  разы 
павялічвае  пастаўкі  сваёй 
нафты ў Кітай — з 380 000 да 
630  000  барэляў  у  дзень,  зна
чыць,  для  Паднябеснай  гэта 
выгадна. Праўда, тут колькас
ць  нафты,  якая  пастаўляецца, 
несупастаўная. Але ўсё ж такі. 
Акрамя таго, у нас ёсць час па
таргавацца з той жа Расіяй”.

На думку Бехцерава, хоць эка
намічнае  становішча  Беларусі  і 
праблемнае,  станоўчыя  сімпто
мы  ёсць.  Напрыклад,  велічыня 
адмоўнага сальда зменшылася з 
364,7 мільёна долараў у студзені 
мінулага  года  да  200,2  мільёна 
долараў у студзені гэтага года.

Праўда,  і  Б.Бехцераў 
прызнае,  што  пра  сваю  энер
гетычную незалежнасць мы за
думаліся  пазнавата:  “Мяркую, 
калі б мы сталі думаць пра аль
тэрнатыўныя  пастаўкі  нафты  і 
газу з самага пачатку набыцця 
незалежнасці, то сёння б не ку
салі локці з гэтай нагоды”.

А  так  пакуль  даліна  ракі 
Арынока  будзе  ў  нас  асы
цыіравацца,  хутчэй  за  ўсё, 
выключна з нечым прыгодніц
каіндзейскім, а не з гіганцкім 
нафтавым радовішчам, здоль
ным падтрымаць наш энерге
тычны суверэнітэт.

ВІКТАР АЛЯШКЕВІЧ

Заканчэнне.  
Пачатак на стар. 1 ЦІ СТАНЕ АРЫНОКА ШЧАСЛІВАЙ 

РАКОЙ ДЛЯ БЕЛАРУСАЎ?

БАРЫС КАЛЕСНІКАЎ
Напрыклад,  новы  віцэпрэм’ер  па 

Еўра2012 Барыс Калеснікаў валодае зя
мельным  ўчасткам  плошчай  5  гектараў, 
кватэрай плошчай 217 метраў і гаражом 
на  30,6  квадрата.  Разам  з  тым  у  членаў 
сям’і Калеснікава ёсць зямельны ўчастак 
плошчай 20 сотак, дом на 541 метр  і га
раж на 20 метраў.

ВАЛЕРЫЙ ХАРАШКОЎСКІ
Чацвёртым  з  самых  багатых  чальцоў 

новай  уладнай  каманды  з’яўляецца  Ва
лерый  Харашкоўскі,  які  стаў  паўнапраў
ным  кіраўніком  Службы  бяспекі  Украіны 
(аналаг  беларускага  КДБ).  Хоць  ён  і  не 
ўваходзіць  у  склад  урада,  але  па  статусе 
адносіцца  да  найбольш  уплывовых  асоб 
дзяржавы.

Акрамя  палітычнай  кар’еры  Хараш
коўскі  мае  нядрэннае  фінансавае  ста
новішча. 

Ва  ўласнасці  Харашкоўскага  98  гек
тараў  (!)  зямлі.  Яшчэ  23  гектары  мае  яго 

сям’я.  Але  гэта  не  найбольшыя  яго  ўла
данні. Плошчу дома (або дамоў) сям’і Ха
рашкоўскага  складаюць  астранамічныя 
9 806 квадратных метраў. 

КАМ; СЯРГЕЙ ГЕЗГАЛА;  
інф. pravda.com.ua

УКРАІНАЙ КІРУЮЦЬ МІЛЬЯНЕРЫ
ЗАМЕЖЖА

Такі катэдж – гэта яшчэ цацка ў па-
раўнанні з палацамі асобных прадстаўні-
коў украінскай улады

Прыбытак міністраў вымяраецца не проста мільёнамі, а дзясяткамі мільёнаў, а іх 
дамы — тысячамі квадратных метраў. Самыя багатыя — новыя віцэ-прэм’еры і 
кіраўнік спецслужбы.

Куды завядзеш “беларускі эканамічны цуд”, рака Арынока?

Днямі віцэпрэм’ер Андрэй 
Кабякоў  трымаў  справаздачу 
пра  першыя  месяцы  дзеяння 
адзінага  мытнага  тарыфу.  Ад
нак і без ягоных каментарыяў 
відавочна,  што  Беларусь  не 
атрымала  таго,  на  што  раз
лічвала.

Афіцыйна  Мінск  быў  упэў
нены,  што  з  1  студзеня  расій
ская  экспартная  пошліна  на 
пастаўкі  нафты  ў  нашу  краіну 
будзе  цалкам  скасавана.  Ад
нак у Маскве на гэтае пытанне 
мелі  свой  погляд.  Прэм’ер
міністр  Уладзімір  Пуцін  і 
ягоны  намеснік  Ігар  Сечын 
прадыктавалі  такі сцэнар: без 
пошліны Беларусь атрымлівае 
толькі  той  аб’ём  нафты,  які 
патрэбен  для  ўнутранага  спа
жывання (6,3 млн тон), а яшчэ 
15 млн тон, якія потым перап
рацоўваюцца  і  прадаюцца  на 
Захад  у  выглядзе  нафтапра
дуктаў,  абкладаюцца  100%
й  пошлінай.  Абгрунтаванне 
расійскіх  дзеячаў  кульгае  на 
абедзве  нагі:  маўляў,  энерга
носьбіты — гэта асобная галі
на,  якая  застаецца  паза  ме
жамі  саюза.  Атрымліваецца, 
што  Масква  пакідае  за  сабой 
права  “выводзіць”  найбольш 
смачныя кавалкі са сферы дзе
яння пагаднення.

Прапанаваныя  Пуціным
Сечыным  умовы  значна  менш 
выгадныя  для  нашай  дзяржа
вы, чым тыя, што дзейнічалі ле

тась, калі Мытнага саюза яшчэ 
не было. Аднак пасля ляманту, 
які доўжыўся амаль увесь студ
зень,  беларускі  бок  мусіў  па
гадзіцца (хаця б часова) з такім 
варыянтам.  Неўзабаве  свой 
подпіс  пад  ім  паставіў  і  Аляк
сандр Лукашэнка.

Аднак  цяпер  кіраўнік  краі
ны  дыстанцыруецца  ад  гэтых 
дамоўленасцей.  “Мяне  ці
кавіць  адно  галоўнае  пытан
не:  наколькі  той  саюз  і  тыя 
прапановы  і  напрацоўкі,  што 
мелі месца падчас ВАШЫХ пе
рамоў у Маскве, адпавядаюць 
інтарэсам  Беларусі,  нашага 
народа?” — заявіў Лукашэнка 
Кабякову.

Адказы  віцэпрэм’ера 
збольшага  не  ўяўляюць  ціка
васці  для  масавай  аўдыторыі. 
Галоўны мэсідж гэтай сустрэчы 
адрасаваны  Маскве,  і  агучыў 
яго сам кіраўнік Беларусі.

— Мы будуем Мытны саюз, 
— адзначыў Лукашэнка, — але 
трэба  разумець,  што  ён  буд
зе  асуджаны  на  правал,  калі 
мы  ўжо  на  гэтым  этапе  пач
нём  уносіць  нейкія  папраўкі, 
выключэнні,  якія  супярэчаць 
гэтым  працэсам,  прыдумляць 
нейкую  асаблівую  мадэль... 
Калі мы ствараем Мытны саюз, 
то  павінны  кіравацца  яго
ным  класічным  разуменнем, 
класічнымі  агульнавядомымі 
прынцыпамі. Менавіта на такі 
саюз  мы  пагаджаліся  спачат

ку...  Калі  там  пачнуць  рабіць 
агаворкі ды выключаць нафту, 
нафтапрадукты, газ, цукар, ма
лако, масла, мяса, пшаніцу і гэ
так далей, то такі Мытны саюз, 
мусіць,  ні  Расіі,  ні  Казахстану, 
ні  Беларусі  не  патрэбен...  Мы 
ні ў якім выпадку не павінны ні 
падмануць  нашых  партнёраў, 
ні  паступіцца  сваімі  інтарэса
мі.  Мы  павінны  вызначыцца 
менавіта  цяпер,  таму  што  по
тым, калі гэты працэс стане не
зваротным,  ужо  будзе  позна 
змагацца за ўласныя інтарэсы.

Відавочна,  што,  пацярпе
ўшы  балючую  паразу  ў  студ
зені  на  перамовах  па  нафце, 
Лукашэнка  спрабуе  ўзяць 
рэванш.  Падстаў  для  ціску  на 
Крэмль у яго няшмат. Застаец
ца  палохаць  Маскву  выхадам 
з  Мытнага  саюза,  які  для  яе 
з’яўляецца  нечым  большым, 
чым  проста  пагадненнем,  — 
сродкам  самасцвярджэння  ў 
якасці  “цэнтра  прыцягнення 
постсавецкай прасторы”.

Пытанне толькі ў тым, ці не 

палічаць  ПуцінСечын  цану, 
якую  патрабуе  Лукашэнка  за 
свой  удзел  у  Мытным  саюзе, 
занадта  вялікай.  Бо  скаса
ваўшы  экспартную  пошліну 
на ўвесь аб’ём нафты, што пра
даецца  ў  Беларусь,  расійцы 
будуць штогод страчваць каля 
10 мільярдаў долараў.

Аднак  Лукашэнка,  нават 
калі  не  дачакаецца  саступак 
ад  Масквы,  на  паўнавартасны 
разрыў, хутчэй за ўсё, не пой
дзе.  Верагодна,  што  ў  гэтым 
выпадку  справа  абмяжуецца 
асобнымі  дэмаршамі  кшталту 
захавання  ў  Беларусі  дзеючай 
пошліны на  імпарт легкавікоў. 
На  гэта  намякнуў  Кабякоў,  па
ведаміўшы, што калі перамовы 
адносна пагаднення аб рэгуля
ванні  ўвозу  фізічнымі  асобамі 
тавараў  на  тэрыторыю  Мыт
нага  саюза  не  скончацца  да  1 
ліпеня,  пачне  дзейнічаць  на
цыянальнае  заканадаўства.  А 
скончыцца без згоды Беларусі 
яны не могуць...

ВАЛЯНЦІН СЫЧ

ТАКІ САЮЗ НАМ НЕ ПАТРЭБЕН
Аляксандр Лукашэнка асцярожна намякнуў на магчымасць 
выхаду Беларусі з пагаднення пра Мытны саюз, якое было 
падпісана напрыканцы мінулага года. Палохаючы Крэмль 
такой перспектывай, кіраўнік Беларусі спадзяецца дамагчыся 
кампрамісу па пытаннях энерганосьбітаў на сваіх умовах.

Нямецкія СМІ не выключа-
юць, што высокія пасады ў 
акружэнні прэм’ер-міністра 
фэдэральнай зямлі Бран-
дэнбург Маціяса Плятцэка 
займалі расійскія шпіёны. 
У дзяржаўнай зямельнай 
канцылярыі ў Патсдаме 
ніяк не каментуюць скан-
дальных публікацый.

Гэта не першы выпадак, калі колішнія 
Саветы  падставілі  адказнага  брандэн
бургскага  чыноўніка.  Пяць  гадоў  таму 
расійская амбасада ў Берліне ўзнагарод

зіла  Маціяса  Плятцэка  ганаровым  вась
мікутным ордэнам Пятра Вялікага. Аднак 
неўзабаве  радасць  функцыянера  была 
азмрочана гучнай публікацыяй у Berliner 
Morgenpost,  у  якой  гаварылася,  што  за 
арганізацыяй,  якая  ўшаноўвае  такімі 
ўзнагародамі, стаяць расійскія спецслуж
бы. Са спасылкай на крыніцы ў нямецкай 
разведцы паведамлялася, што праз ство
раную  ў  1999  годзе  па  ініцыятыве  Улад
зіміра  Пуціна  Маскоўскую  акадэмію  на 
тэрыторыі  Нямеччыны  пачала  дзейніча
ць сапраўдная расійская шпіёнская сетка.

Падставай  жа  для  цяперашняга  скан
далу, звязанага з расійскім шпіёнскім сле
дам  непасрэдна  ў  апараце  Плятцэка,  па

водле нямецкіх мэдыя, стала справаздача 
зямельнага ўпраўлення па крымінальных 
справах у Патсдаме. З яе, у прыватнасці, 
вынікала, што пару гадоў таму ўнутраная 
федэральная  разведка  (ведамства  па 
ахове канстытуцыі) дапытала ў гатэлі бер
лінскага  аэрапорта  Тэгель  двух  следчых 
з  Беларусі  і  Расіі,  укаранёных  у  нямецкі 
камісарыят  па  барацьбе  з  арганізаванай 
злачыннасцю.  Падчас  допыту  беларус  і 
рускі  прызналіся,  што  з’яўляюцца  афіцэ
рамі  расійскага  ДРУ  (Дзяржаўнага  раз
ведвальнага  ўпраўлення).  Агенты  пагад
зіліся  працаваць  са  следствам  і  нібыта 
выдалі адпаведную інфармацыю. 

РАДЫЁ СВАБОДА

НЯМЕЦКІЯ ПАРТНЁРЫ МІНСКА – РАСІЙСКІЯ АГЕНТЫ?

Ад мытніх стасункаў з расіянамі мы чакаем нашмат боль-
шага, чым яны нам прапаноўваюць

Штазі на-
памінае пра 
сябе і цяпер

НЕ ХАПАЕ ВЕРЫ Ў СЯБЕ
Нездарма  прэм’ерміністр 

Андрус Кубілюс напярэдадні 
свята  падкрэсліў,  што  суай
чыннікам “не хапае здольнасці 
радавацца 20-годдзю”.  Пара
дуешся тут, калі пенсіі памян
шаюцца, сацыяльныя выплаты 
адмяняюць, падаткі растуць. А 
страх  беспрацоўя  вымушае 
найбольш  працаздольную 
частку  насельніцтва  шукаць 
шчасця ў іншых краінах.

“Нам не хапае такой про-
стай рэчы, як вера ў сябе, у 
свой поспех, не хапае і ўза-
емадаверу”, — сцвярджае 
прэм’ерміністр.  На  пачатку 
90х  веры  хапала.  Літоўцы 
верылі  ў  сябе  і  ў  будучыню 
краіны.  Але  ж  на  адной  веры 
далёка  не  паедзеш.  У  гэтым 
упэўнена  Гражына Рэмей-
кайце,  мастачка,  член  Саюза 
мастакоў і Саюза кінематагра
фістаў  Літвы.  Дваццаць  гадоў 
таму яна падтрымала змены ў 
краіне,  а  вось  да  святкавання 
незалежнасці  цяпер  ставіцца 
скептычна:

“Незалежнасць? Свята? 
Для мяне незалежнасць — 
гэта свабода, — кажа  яна. 
— А пра якую свабоду можа 
ісці гаворка, калі я вымушана 
думаць, дзе ўзяць кавалак хле-
ба? Дваццаць гадоў назад быў 
уздым, былі надзеі. Я пашыла 
сцяг, які вісеў на будынку Сей-
ма. А сёння я не святкую. У нас 
ёсць каму святкаваць: прэзі-
дэнт, прэм’ер-міністр, іншыя 
міністры.

Безумоўна, Літва павінна 
быць незалежнай. Гэта не аб-
мяркоўваецца. Але хацелася 
б, каб нашы кіраўнікі крыху 
думалі і аб простых грамад-
зянах”.

ЧАКАЕЦЦА РАБОТА НАД 
ПАМЫЛКАМІ

“Узгадаем, колькі радасці 
і надзеі даў нам акт, прыня-
ты 11 сакавіка. Якімі мы ўсе 
былі шчаслівымі, аб’яднанымі, 
адважнымі!  —  сказала  Даля 
Грыбаўскайце  ў  сваім  святоч
ным  звароце.  —  Мы ствары-
лі Блакадны фонд, народныя 
дружыны, мы былі разам. Толь-
кі намаганні кожнага грамад-
зяніна Літвы дапамаглі нам 
падняцца, замацавацца, у нас 
паверыў свет”.

“Усё так,  —  пагаджаецца 
з  ёй  жыхарка  Вільні  Юргіта. 
—  Аднак у тыя часы я была 
школьніцай малодшых класаў 
і таго ўздыму, уласна кажучы, 
не адчула. Затое я ведаю, як 
складана жывецца мне сёння”, 
— кажа маладая жанчына.

Тое,  што  цягам  апошніх 
дваццаці гадоў было дапушча
на нямала памылак, прызнае і 
кіраўніцтва краіны. Праўда, не 
зразумела,  ці  будуць  зробле
ны з тых памылак адпаведныя 

высновы, ці будзе праведзена 
работа над памылкамі. Пакуль 
жа  прэзідэнт  заклікала  сваіх 
грамадзян знайсці сілы на пе
раадоленне  наступстваў  тых 
памылак.

СВАБОДА — ГЭТА  
І АДКАЗНАСЦЬ

Заклікі  ў  Дзень  незалеж
насці  гучалі  не  толькі  ад  імя 
ўлады. У той час як каля Сейма 
адбываліся  афіцыйныя  мерап
рыемствы і ваенны парад, каля 
Дома  прафсаюзаў  сабралася 
каля  500  чалавек.  Мітынг  пра
ходзіў пад лозунгам “Дэмакра
тыі — “так”, дыктатуры алігар
хіі  —  “не”.  Акцёр  Рэгімантас 
Адамайціс заклікаў усіх узяць 
на сябе адказнасць за будучы
ню  Літвы.  “Ці свабодныя мы 
насамрэч? — запытаўся  ён. 
—  Баюся, што не. 11 сакавіка 
дало нам магчымасць стаць 
свабоднымі. Але ж мы, на жаль, 
забыліся, што свабода — гэта 
і вялікая адказнасць. І гэта не 
тое, што даецца раз і назаўсё-
ды. Мы свабодныя ад акупан-
таў, аднак не свабодныя ад 
хлусні”, — сказаў Адамайціс.

Літва  апынулася  ў  новай 
пастцы,  упэўнены  акцёр:  ат
рымаўшы  дзяржаўную  неза
лежнасць,  краіна  трапіла  ў 
залежнасць  ад  грошай.  “Мы 

сталі закладнікамі алігархаў, 
якія імкнуцца да ўлады і якіх 
цікавіць толькі асабістая ка-
рысць”,  —  заўважыў  Рэгіман
тас Адамайціс.

Сапраўды, сённяшняя Літва 
перажывае  крызісныя  часы.  І 
гэта не толькі  і не столькі эка
намічны крызіс, колькі, хутчэй, 
крызіс  няздзейсненых  мар.  І 
характэрны ён у першую чаргу 
для  людзей  сталага  веку.  Ад
нак  за  дваццаць  гадоў  паспе
ла  вырасці  новае  пакаленне, 
выхаванае ў незалежнай Літве. 
Магчыма,  у  яго  атрымаецца 
лепш, чым у бацькоў. Прынам
сі,  на  гэта  вельмі  спадзяецца 
сённяшні прэзідэнт Літвы Даля 
Грыбаўскайце.

ЛАРЫСА ВЯРБА

ДВАЦЦАЦЬ ГОД НАДЗЕІ
11 сакавіка Літва святкавала 
Дзень аднаўлення 
незалежнасці. Гэтыя 
святочныя дні сталі нагодай 
для таго, каб задумацца, 
падвесці пэўную рысу, 
азірнуцца назад і ўзгадаць, 
пра што марылі тады, 20 
гадоў назад і чаго дасягнулі.
Вынікі, мякка кажучы, не 
вельмі радуюць.

ІЗНОЎ СТАНЕ ПЛОШЧАЙ НЕЗАЛЕЖНАСЦІ?
Тапанімічная  камісія  Мінска  прапанавала  вярнуць  станцыі 

метро  ранейшую  назву.  У  1992—2003  гг.  станцыя  называлася 
«Плошча  Незалежнасці»,  потым  ёй  вярнулі  першапачатковую 
назву — «Плошча Леніна».

Пасля  двухтыднёвага  публічнага  абмеркавання  прапановы 
тапанімічнай  камісіі  пытанне  разгледзяць  дэпутаты  Мінскага 
гарадскога савета.

Пра гэта БелаПАН паведаміла сакратар камісіі Людміла Аль
ховікава.

Пасля заканчэння Пер-
шай сусветнай вайны 16 
лютага 1918 г. была пад-
пісана дэкларацыя аб 
незалежнасці Літвы. У 
гэты дзень краіна святкуе 
Дзень незалежнасці.

Пасля падпісання ў 
1939 г. пакта Молатава-
Рыбентропа Савецкі Саюз 
анексаваў Літву. Краіна 
атрымала статус Літоўскай 
Савецкай Сацыялістычнай 
Рэспублікі.

11 сакавіка 1990 г. Вяр-
хоўны Савет Літвы пры-
няў Акт аб аднаўленні 
незалежнасці Літоўскай 
Рэспублікі. Такім чынам, 
Літва стала першай са-
вецкай рэспублікай, якая 
абвясціла сваю незалеж-
насць. 11 сакавіка ў Літве 
— Дзень аднаўлення неза-
лежнасці.

 ГІСТАРЫЧНАЯ ДАВЕДКА

БЛАКАДНЫ ФОНД ЛІТВЫ
У 1990 годзе, на пачатку 

незалежнасці, адна сталая 
сямейная пара прынесла 
свае заручальныя пярсцёнкі 
ў ініцыятыўную групу Сейма, 
якая збірала ахвяраванні на 
карысць Незалежнай Літвы. 
Муж і жонка знялі пярсцён-
кі, перавязалі іх стужкай 
і аддалі. Учынак іх стаўся 
прыкладам для многіх: людзі 
пачалі актыўна ахвяраваць 
залатыя вырабы. Такім чы-
нам быў створаны Блакадны 
фонд Літвы. У грашовым эк-
віваленце гэта было амаль 
6 млн літаў, з іх 73 тыс. — 
грашыма, астатнія — зала-
тымі вырабамі і манетамі. 
У 2008 годзе паўстала пы-
танне, як лепей распарад-
зіцца гэтым фондам. 26 778 
вырабаў з золата, многія з 
якіх аздоблены каштоўнымі 
камянямі, былі перададзены 
Літоўскаму нацыянальнаму 
музею і зараз выстаўляюцца 
там сярод іншых экспана-
таў выставы, прысвечанай 
незалежнасці Літвы. Грошы 
пераведзены ў дзяржаўны 
бюджэт.

Ваенны парад павінен быў засведчыць рэальную незалеж- 
насць Літвы

“КАСМЕТЫЧНЫЯ ЗМЕНЫ”
Сёлетняя  кампанія  —  пер

шая,  якая  пройдзе  па  новым 
выбарчым  заканадаўстве.  Па
водле  новаўвядзенняў,  пры
нятых уладамі пад ціскам Заха
ду,  выбарчыя  камісіі  павінны 
на  траціну  складацца  з  прад
стаўнікоў  палітычных  партый 
і грамадскіх аб’яднанняў. Пры 
гэтым  для  іх  прадугледжана 
палегчаная  працэдура  вылу
чэння  сваіх  прадстаўнікоў. 
Меркавалася,  што  ў  камісіях, 
сфарміраваных  ужо  па  зме
неным  заканадаўстве,  значна 
зменшыцца  ўплыў  мясцовых 
адміністрацый:  паводле  за
кона,  сярод  чальцоў  камісій 
павінна  быць  не  больш  за 
траціну  працаўнікоў  дзяр
жорганаў  ці  дзяржслужачых. 
У  іх  склад  таксама  не  могуць 
уваходзіць старшыні выканка
маў,  пракурорскія  работнікі, 
суддзі.

Прадстаўляючы  на  нядаў
няй  прэсканферэнцыі  гада
вую справаздачу, якая тычыла
ся сітуацыі з правамі чалавека 
ў Беларусі, віцэпрэзідэнт Між
народнай  федэрацыі  правоў 
чалавека Алесь Бяляцкі заявіў, 
што  змены  ў  Выбарчы  кодэкс 
Беларусі  мелі  “выключна  ка
сметычны  характар».  «Лука
шэнка  толькі  адзін  раз  па
раіўся  з  Ярмошынай,  і  змены 
ў  кодэкс  былі  прыняты  нават 
без  узгаднення  з  БДІПЧ  АБСЕ. 
Пры  гэтым  з  праекта  зменаў 
у  кодэкс  зніклі  папраўкі,  якія 
прадугледжвалі  пашырэнне 
паўнамоцтваў  назіральнікаў», 
— адзначыў Бяляцкі.

ПРАПУСЦІЛІ КОЖНАГА 
ДЗЯСЯТАГА  
АПАЗІЦЫЯНЕРА

Што  ж  выйшла  з  фарміра
ваннем выбарчых камісій?

Паводле  інфармацыі  Цэн
трвыбаркама,  у  склад  6  387 
участковых  выбарчых  камісій 
уключана  68  881  чалавек.  26 
731  чалавек  (38,8  %  ад  агуль
най колькасці ўлучаных) вылу
чаліся  ў  камісіі  шляхам  збору 

подпісаў,  25  233  (36,6  %)  — 
грамадскімі  аб’яднаннямі,  15 
345  (22,3  %)  —  працоўнымі 
калектывамі,  1  572  (2,3%)  — 
палітычнымі партыямі.

У  выніку  8  886  сябраў 
участковых  камісій  будуць 
прадстаўляць  Федэрацыю 
прафсаюзаў  Беларусі,  3  813 
—  Беларускі  рэспубліканскі 
саюз  моладзі,  3  684  —  Бела

рускі  саюз  жанчын,  3  341  — 
рэспубліканскае  грамадскае 
аб’яднанне  «Белая  Русь»,  2 
019 — Беларускае грамадскае 
аб’яднанне ветэранаў.

Што ж да партыйных вылу
чэнцаў,  то  ў  склад  выбарчых 
камісій  уключана  432  прад
стаўнікі  праўладных  Беларус
кай сацыяльнаспартовай пар
тыі (вылучалася 434 чалавекі), 
427  —  Камуністычнай  партыі 
Беларусі  (516), 342 — Рэспуб
ліканскай партыі працы і спра
вядлівасці  (358),  131  —  Бела
рускай аграрнай партыі (132), 
69  —  Рэспубліканскай  партыі 
(73).  Ад  Ліберальнадэмакра
тычнай  партыі  ўключаны  ўсе 
99 прапанаваных кандыдатур.

А  дзе  ж  апазіцыя?  Ад  усіх 
апазіцыйных партый разам ва 
ўчастковыя  камісіі  ўключылі 
толькі  76  чалавек  —  10%  вы
лучаных  кандыдатаў.  У  пры
ватнасці,  за  ходам  выбараў  і 
падлікам галасоў будуць назі
раць  31  прадстаўнік  Беларус
кай партыі левых «Справядлі
вы  свет»  (вылучалася  160),  23 

чалавекі  ад  Аб’яднанай  гра
мадзянскай  партыі  (281),  17 
— ад Партыі БНФ (122), 5 — ад 
Беларускай  сацыялдэмакра
тычнай партыі (Грамада).

“КРЫТЭРЫ Ў ЗАКОНЕ НЕ 
ПРАПІСАСНЫ”

З  незалежнымі  дэмакра
тычнымі  кандыдатамі,  якія 
вылучаліся шляхам збору под
пісаў,  сітуацыя  яшчэ  больш 
горшая  —  амаль  ніхто  з  іх  не 
трапіў у склад камісіяў.

Напрыклад,  для  ўключэння 
ў  склад  11  участковых  камісій 
па  Сухараўскай  акрузе  подпісы 
збіралі  13  актывістаў  Руху  “За 

свабоду”. Сярод іх былі вядомыя 
грамадскія  дзеячы,  якія  маюць 
вялікі  досвед  правядзення  вы
барчых  кампаніяў  і  назірання: 
Віктар  Карнеенка,  Іна  Кулей, 
Эніра Браніцкая, Андрэй Сушко, 
Аляксандр  Таўстыка.  Натураль
на, ніхто з іх уключаны не быў.

За  тым,  як  адбывалася  за
цвярджэнне  спісаў  камісій, 
карэспандэнт  “ТіЦ”  паназіраў 
на  адкрытым  пасяджэнні  Ад
міністрацыі  Фрунзенскага 
раёна  Мінска.  Намеснік  стар
шыні Георгі Козел з гордасцю 
дэклараваў,  што  заміж  неаб
ходных  30%  прадстаўнікоў 
палітычных  партый  і  аргані
зацыяў  у  выбарчых  камісіях 
Фрунзенскага  раёна  такіх 
будзе  82%.  Канечне,  99,9%  — 
праўладныя прадстаўнікі. Калі 
ж  прысутныя  на  пасяджэнні 
дэмакраты  паставілі  пытан
нем  рубам  (чаму  ніводнага  з 
іх  не  ўключылі  ў  камісіі?),  чы
ноўнікі зрабілі твары цаглінай.

—  Трэба  было  лепш  пера
конваць нас, запэўніваць, чым 
ваша  кандыдатура  лепшая 

за  іншых  прэтэндэнтаў.  А  то 
прыйшоў  адзін  чалавек,  кінуў 
на стол спіс і ўсё. Значыць, так 
ён  зацікаўлены,  —  адказаў 
Георгі Козел.

—  Закон  дазваляе  падачу 
заяўкі  ў  любым  выглядзе,  у 
тым  ліку  і  па  пошце,  калі  сам 
кандыдат  на  ўключэнне  ў  ка
місію  не  можа  зрабіць  гэта  з 
нейкай  прычыны,  —  “схапіў” 
чыноўніка  за  язык  юрыст  ка
мітэта абароны рэпрэсаваных 
“Салідарнасць”  Андрэй  Суш
ко. — Апроч гэтага вы назвалі 
асабістую гутарку кандыдата з 
прадстаўнікамі  адміністрацыі 
як крытэр вызначэння сябраў 
камісіі,  хаця  ў  Выбарчым  ко
дэксе пра гэта няма ні слова.

—  Я  не  сказаў,  што  асабіс
тае  інтэрв’ю  —  гэта  крытэр. 
Мы не маем права трактаваць 
закон, — схамянуўся Козел.

“Але  справа  ў  тым,  што  іх 
немагчыма  абвінаваціць  у 
парушэнні  закона,  бо  ў  Вы
барчым  кодэксе  ўвогуле  не 
прапісана, паводле якіх крытэ
раў належыць выбіраць сябра 
камісіі, калі на адно месца прэ
тэндуюць  некалькі  кандыда
таў”, — патлумачыў карэспан
дэнту “ТіЦ” Андрэй Сушко.

“Выбарчая  кампанія  пра
ходзіць  спакойна,  але,  тым  не 
менш,  яна  больш  жвавая  за 
выбары трохгадовай даўніны”, 
—  адзначыла  ў  жывым  эфіры 
партала TUT.BY кіраўнік Цэнтр
выбаркама Лідзія Ярмошына.

Так, для адводу вачэй Заха
ду  апазіцыянераў  упершыню 
ўключылі  ў  выбарчыя  камісіі, 
аднак 100 чалавек на 65 тысяч 
участкаў  —  кропля  ў  акіяне, 
якая нічога не вырашыць.

“Ніякіх  ілюзіяў  адносна  дэ
макратычнасці  падліку  гала
соў няма. У той жа час мы буд
зем  працягваць  кампанію  па 
вывучэнні настрояў і інфарма
ванні  грамадзянаў,  а  таксама 
мабілізацыі  дзеля  вырашэння 
мясцовых  праблемаў”,  —  ад
значыў  “ТіЦ”  дарадца  лідара 
Руху “За свабоду” Аляксандра 
Мілінкевіча Алесь Лагвінец.

РЫГОР ЛУР’Е

СТАТЫСТЫ ДЛЯ АПАЗІЦЫІ
25 красавіка ў Беларусі адбудуцца выбары ў мясцовыя Саветы 
дэпутатаў. Першы асноўны этап кампаніі — фарміраванне 
ўчастковых выбарчых камісій — завершаны. Яго вынікі 
дазваляюць сцвярджаць, што нягледзячы на заканадаўчыя 
змены, гаварыць пра сур’ёзныя выбары зноў не выпадае.

 Цяперашні механізм галасавання вельмі напамінае савецкі

З жыцця рэгіёнаў

Вось  яго  апошнія  мясцо
выя  замалёўкі  на  простыя  і 
сціплыя, здаецца, тэмы з жыц
ця Чэрыкава.

ПРЫКОЛ № 1
Вырашыў нядаўна адраман

таваць абцасы на сваіх туфлях. 
Прыношу  туфлі  ў  Дом  быту,  а 
мне  там  кажуць,  што  паколькі 
падэшва  ў  туфлях  гумавая,  то 
адрамантаваць  немагчыма,  бо 
патрэбна  адмысловая  машын
ка для наклейкі адпаведных на
боек. У туташняй майстэрні та
кой няма, а значыць мне трэба 
паехаць  у  “вобласць”  (то  бок  у 
Магілёў), дзе майму абутку зро
бяць  патрэбны  рамонт.  Давяд
зецца і яшчэ раз туды з’ездзіць, 
падумаў я пра сябе, бо туфлі ж 
трэба забраць. Ну, і хто мне ска
жа, у колькі абыдзецца мне звы
чайны  рамонт  абцасаў  і  колькі 
я затрачу на гэта часу? А ён жа, 
час,  —  самае  дарагое,  што  мы 
маем.  Грошай  няма  —  пайшоў 
ды пазычыў, а часу ні ў каго не 
зоймеш. Таму даю параду: калі 
жывяце ў невялікім, як наш Чэ
рыкаў,  горадзе,  купляйце  такія 
туфлі,  каб  не  спатрэбілася  ра
мантаваць. Бо адна справа чуць 
пра гэта штодня па тэлевізары 
—  пра  нястомнае  і  няспыннае 
развіццё малых гарадоў і нават 
мястэчак, і зусім іншая — наса
мрэч жыць у іх. Тут хутка пера
канаешся  ў  тым,  што  набыццё 
нейкай  там  адзінай  адмысло
вай машынкі для наклейкі набо
ек на ўсю раённую службу быту 
—  гэта  вялікая  і  невырашаль
ная праблема. 

ПРЫКОЛ № 2
Заходжу ў краму “Перекрёс

ток”  са  сваім  латкомчамадан
чыкам для яек (зручная, скажу 
вам,  рэч)  і  прашу  прадавачку 
пакласці  мне  ў  гэты  спецыялі

заваны  кошык  дзясятак  яек.  А 
яна  прапаноўвае  мне  забраць 
іх  у  тым  цэлафанавым  пакеці
ку,  дзе  яны  ўжо  знаходзяцца. 
Я  даводжу,  што  не  маю  жа
дання  рабіць  у  сваёй  торбе 
сырую яечню, ды і даплачваць 
за  непатрэбны  мне  пакет  так
сама  ахвоты  няма.  А  яна  мне 
гаворыць  пра  нібыта  нейкую 
забарону  з  боку  санстанцыі 
(сальманэла,  маўляў)  на  пе
ракладванне  яек  у  магазіне 
з  падрыхтаванага  пакета  ў 
іншую  тару.  “А  калі  мне  трэба 
будзе  купіць  толькі  адно  ці 
два яйкі, тады як?” — пытаюся. 
Тады,  адказвае  прадавачка, 
можна.  Ну  і  пры  чым  тут,  ска
жыце мне, тая сальманэла? Як 
я мяркую, загадка гэтая значна 
прасцейшая,  чым  тлумачыцца 
афіцыйна.  Нашы  чыноўнікі  ад 
гандлю  праз  прымусовае  на
быццё  намі  тых  самых  пакеці
каў  (памножце  невялікую,  як 
здаецца,  іх  цану  на  некалькі 
соцень,  а  тое  і  тысяч  пакупні
коў!)  імкнуцца  як  мага  больш 
выцягнуць  з  нашых  кішэняў  у 
“сваю торбу”. У нас, калі трэба 
абабраць  чалавека,  заўжды 
знойдуць  зачэпку  і  падвядуць 
якую  падаплёку.  Я  ж  наступ
ным разам пайду ў краму і буду 
браць па аднымдва яйкі…

ПРЫКОЛ № 3
Даўно назіраю, што так зва

ную  праблему  гандлю  хлебам 
у  нашым  гарадку  мясцовае 
начальства вырашаць не збіра
ецца.  Яшчэ  больш  відавочна, 
што не вырашаецца і праблема 
якасці хлебабулачных вырабаў 
мясцовай  вытворчасці.  Днямі 
сустракаю ў краме “Універсам” 
даўняга знаёмага, і ён мне гаво
рыць, што чорны хлеб набывае 
выключна свой, чэрыкаўскі. “У 
мяне — тлумачыць знаёмы, — 
паніжаная  кіслотнасць,  і  наш 
хлеб якраз тое, што мне пады

ходзіць (замест лекаў)”. Цэлыя 
камісіі  іншым разам аспрэчва
юць прэтэнзіі да якасці мясцо
вага  хлеба,  а  тут  адно  мерка
ванне  рэгулярнага  пакупніка 
ўсё ставіць на месца. Разам мы 
пашкадавалі  тых  землякоў,  у 
каго  павышаная  кіслотнасць. 
Не  ведаю,  якая  кіслотнасць  у 
мяне,  але  я  пайшоў  далей  па 
крамах  шукаць  свой  любімы 
белы  хлеб.  Аднак  не  пашан
цавала  ў  той  дзень.  Дэфіцыт 
утвараецца зза таго, што мяс
цовае  начальства  забараніла 
(афіцыйна  ці  не,  не  вядома, 
але  выдатна  бачна,  што  гэта 
так)  гандляваць  у  нас  прываз
ным хлебам. Ну,  і скажыце, які 
цяпер  інтарэс  у  чэрыкаўскіх 
хлебапёкаў  паляпшаць  якасць 
прадукцыі і пашыраць яе асар
тымент?  Аднак  рана  ці  позна 
канкурэнты да нас праб’юцца...

ПРЫКОЛ № 4
Жыхары  нашага  гарад

ка  неаднойчы  прасілі  мяне 
звярнуцца  да  адпаведнага 
начальства  з  просьбай  аб  пе
райменаванні  мясцовай  раён
най  афіцыйнай  газеты  “Веснік 
Чэрыкаўшчыны”.  Новая  назва, 
якую  часцей  за  ўсё  прапаноў
ваюць людзі, гучыць як “Веснік 
Кадаценкі”.  Сапраўды,  трэба 
прызнаць,  што  прозвішча 
старшыні  райвыканкама  Міка
лая  Кадаценкі  сустракаецца  ў 
газеце  на  кожнай  старонцы. 
То  ён  некуды  паехаў,  то  адне
куль  прыехаў,  правёў  нараду, 
прысутнічаў  на  сходзе…  Уся 
гэтая  інфармацыя,  як  правіла, 
суправаджаецца  партрэтнымі 

ці  рэпартажнымі  здымкамі,  а 
таму  газета  нярэдка  выглядае 
“старшынёўскім веснікам”. Ад
нак  пра  што  пісаць  —  справа 
самой рэдакцыі.

Я  ж  кожнага  разу  з  болем 
звяртаю ўвагу ў газеце на мову. 
Акрамя  назвы,  напісанай  па
беларуску,  ніводнага  роднага 
слова  на  старонках  дадзенага 
выдання  знайсці  немагчыма. 
Газета хоць і з’яўляецца “маса
вапалітычнай  газетай  Чэры
каўскага раёна” (як гэта пазна
чана пад загалоўкам выдання) 
і  была  заснавана  ажно  ў  1919 
годзе, але на гэтым сваім шляху 
ад мінулых часоў да цяпераш
ніх  цалкам  страціла  першую 
адметнасць  менавіта  беларус
кай  газеты  ад  любой  іншай  — 
родную  мову.  Я,  напрыклад, 
яшчэ  памятаю  час  (зусім  ня
даўні),  калі  ніводнае  раённае 
выданне  ў  нашай  краіне  (пры 
камуністах,  заўважце!)  і  паду
маць  не  магло  б  пра  тое,  што 
можна  так  адкрыта  грэбаваць 
матчынай  мовай.  Ды  раённая 
прэса  і  прыдумана  была  най
перш  у  мэтах  прапаганды 
“найлепшай савецкай ідэалогіі 
і прагрэсіўнага ладу жыцця”, у 
ліку дасягненняў якіх — сярод 
першых! — лічыўся росквіт на
цыянальнай  культуры  і  мовы. 
Пра  той  лад  мы  сёння  шмат 
чаго  ведаем.  Ніколькі  не  маю
чы  на  ўвазе  ягоную  абарону, 
станоўча вылучаю “моўнае пы
танне” выключна для таго, каб 
падкрэсліць  цяперашнюю  дзі
касць і варварства ў стаўленні 
да роднай мовы. 

СЯМЁН ПАНІЗОЎЦАЎ

ПРЫКОЛЫ НАШАГА ГАРАДКА
Сямён Панізоўцаў, былы настаўнік і выхавальнік 
авіямадэлістаў, вольны журналіст і фотакарэспандэнт, выдавец 
маланакладнай газеты “Чэрыкаўскія навіны”, а больш за ўсё 
— няўрымслівы і актыўны чалавек, умее заўважаць тое, міма 
чаго многія з нас праходзяць, не звяртаючы ніякай увагі.

Яйкі як індыкатар нашага гандлю

Гэтая  дата  засталася  паза 
ўвагай  СМІ.  Між  тым  тая  пад
зея мела глыбокія наступствы 
ў  сучаснай  гісторыі  чалавец
тва. 12 сакавіка 1930 года Ган
дзі  і  яшчэ  80  чалавек  распа
чалі кампанію грамадзянскага 
непадпарадкавання. Яна была 
скіравана  супраць  манаполіі 
брытанскай  каланіяльнай  ад
міністрацыі  на  соль.  Падчас 
маршу  да  яго  далучалася  ўсё 
больш і больш людзей, пакуль 
акцыя  не  ператварылася  ў 
трыумфальнае  шэсце.  Пераа
долеўшы  пешкі  250  міль,  Ма
хатма Гандзі выйшаў на бераг 
акіяна  і  здзейсніў  сімвалічнае 
парушэнне  закона,  узяўшы 
драбок  солі.  Гэта  быў  першы 
сур’ёзны  поспех  кампаніі  не
гвалтоўнага супраціву, абвеш
чанага Гандзі.

Пра  яго  варта  ўспомніць 
яшчэ  і  таму,  што  сёлета  будзе 
адзначацца  100годдзе  з  дня 
смерці Льва Талстога. Не толь
кі  творчасць  пісьменніка,  але 
само яго жыццё і філасофія “не
праціўлення злу гвалтам” мелі 
глыбокі  ўплыў  на  сучаснікаў 
у Расіі  і ў многіх краінах свету. 
Гэта прызнаваў і Махатма Ганд
зі, які называў Талстога адным 
са сваіх духоўных настаўнікаў.

Тытул “Махатма” —“вялікая 
душа”  прыдумаў  для  Гандзі  ў 
1915 годзе індыйскі пісьменнік 
Рабіндранат  Тагор  (прычым 
сам  Махандас  гэты  тытул  не 
прыняў, бо лічыў сябе не вар
тым яго). Гандзі атрымаў юры
дычную  адукацыю  ў  Лондане, 
пасля  чаго  вярнуўся  ў  Індыю, 
а потым пераехаў у Паўднёва
Афрыканскую  Рэспубліку,  дзе 
змагаўся  за  правы  індыйцаў, 
якіх  там  жыло  шмат.  Менавіта 

тады ён упершыню ўжыў метад 
негвалтоўнага супраціву.

У  верасні  1910  Гандзі  ат
рымаў  ліст  ад  Льва  Талсто
га,  у  якім  той,  у  прыватнасці, 
пісаў:  “Сацыялізм,  камунізм, 
анархізм,  армія  ўратавання, 
павелічэнне  злачыннасці,  бес
працоўе,  шалёная  раскоша 
багатых  і  жабрацтва  бедных, 
страшэннае павелічэнне коль
касці  самагубстваў  —  усё  гэта 
прыкметы  той  унутранай  су
пярэчнасці,  якая  павінна  і  не 
можа  не  быць  вырашана  (...)  у 
сэнсе  прызнання  закона  лю
бові і адмаўлення ад усялякага 
гвалту. І таму ваша дзейнасць у 
Трансваалі (правінцыя ПАР. — 
М.П.), як нам здаецца,  (...) ёсць 
справа  самая  цэнтральная, 
самая важная з усіх спраў, якія 

робяцца цяпер у свеце, і ўдзел 
у якой непазбежна прымуць не 
толькі  народы  хрысціянскага, 
але ўсялякага свету”.

Прачытаць  адказ  Гандзі  на 
свой  ліст  Талстой  ужо  не  пас
пеў — яго не стала 7 лістапада 
1910.

У 1928м, выступаючы з на
годы 100годдзя вялікага пісь
менніка,  Гандзі  казаў  у  сваёй 
прамове:  “Талстой ніколі не 
спрабаваў схаваць праўду, 
прыхарашыць яе; не баючыся ні 
духоўнай, ні свецкай улады, ён 
паказаў усім сусветную праўду, 
безумоўную і бескампрамісную. 
Ён быў найвялікшым прыхільні-
кам адмаўлення гвалту наша-
га часу”.

Гандзі  карыстаўся  вялікім 
аўтарытэтам  як  у  індуістаў,  гэ

так і ў мусульман. Шмат у чым 
Індыя  абавязана  яму  мірным 
заваяваннем  незалежнасці  ў 
1947  годзе  (хоць  Гандзі  асуд
жаў падзел краіны на дзе час
ткі  —  Індыю  і  Пакістан,  у  які 
тады  ўваходзіла  цяперашняя 
Бангладэш). У 1948м Махатму, 
які  выступаў  супраць  рэлігій
нага  фанатызму  і  падзелу  на 
касты, забіў фанатыкіндус.

Сучасная  Індыя,  дзе  пара
нейшаму  шануюць  Махатму 
Гандзі,  уваходзіць  у  20  най
больш  эканамічна  развітых 
краін.  Яе  называюць  таксама 
самай  вялікай  дэмакратыяй 
у  свеце,  бо  ў  свабодных  шма
тпартыйных  выбарах  там 
бяруць  удзел  сотні  мільёнаў 
грамадзян.  Смяротнае  пака
ранне, супраць якога змагаліся 
Талстой і Гандзі, у Індыі пакуль 
не  скасавана,  але  дзейнічае 
часовая  забарона  на  яго,  як  і 
ў Расіі. У ПАР, дзе расавы апар
тэід  быў  скасаваны  дваццаць 
гадоў  таму,  у  выніку  дэмакра
тычных  рэформ  усе  грамадзя
не  рэспублікі  —  і  афрыканцы, 
і  белыя,  і  “каляровыя”  (індый
цы)  —  карыстаюцца  роўнымі 
правамі. За апошнія гады гэтая 
краіна дамаглася значных пос
пехаў  у  сацыяльнаэканаміч
ным развіцці і заваявала права 
правесці ў сябе чэмпіянат све
ту па футболе2010.

Смяротнае  пакаранне  ў 
ПАР забаронена законам.

І толькі ў Беларусі ўсё яшчэ 
разважаюць  над  пытаннем, 
адказ  на  які  ўслед  за  Гандзі  і 
Талстым  знайшлі  для  сябе  ўсе 
цывілізаваныя народы: ці мож
на адолець гвалт гвалтам?

У гэтым уся соль.
МАКСІМ ПЕШКА

ДРАБОК СОЛІ
80 гадоў таму ў Індыі пачаўся славуты “Марш да мора”,  
які ўзначаліў Махатма (Махандас) Гандзі


